
Pali-uni Tantungu

Ma-aqg naak haip a na istaqu ka sia pali-uni tantungu. Heza tu
tastusanavan, ni-i saam i binano-az tun matudul, madia naam a
sinpababazbaz, inheza-an saak i iniliskinan a, tupa-uk a binano-az un tu,
mintun qo ata munhaan pantama-un haan Ququaz ta tantungu ki. Uu ka,
tupa ka binano-az un tu na sanasu-u kis heza ka sui Ki.

Tuza tu kavavaa saam masabag a, ma-aq mas tudiip tu minkelas saam
a, pisisihalun zami ka ilumaq a gemgemangsut masangkun, mapisaningsing
ma-asik, hulus tu pisihalun zami amin matipultipul madenpus. Uu Kka,
iskakiiv zami ki masinoba ka sinsinepuk, kantingmut saam munhaan
panadada-anlehlesapuz mabaliv pea tu na istunlehlesapuz zami munhaan
tamaTalum haan Ququaz ta tantungu.

Tonadiip in tu sanavan a tinsuu ang nai mapataz i tulkuk mapaka-un
zami. Sasuu tu pisihalun saam nai mapasabaq. Kutun in a, dasun saam
munhaan babalivandengaz isbaliv i bilangbilang tu hulus pessia binano-az
tun, mabaliv i mesapa tu sapil penaak, madia ingtaa sui ka ikma-e-un tudiip,
na talti-un in a, minmagmut saam minkelas, hadasun munhaan babalivan,

pakonan haan Puut i buqulpetiphak, satu-un saam nai punhaan panadada-

anlehle, tupa-uk nai tu lau qo naip mubaas amu munzami-an ta tantungu Ki,
melibuntu in ni-i tu mun-ita tantungu, tupa nai tu, na tantungu dau kis heza
in a el-u-an.

I-ita saam patinpalavaaz ingtaa ka, tutuza tu manaskaldengaz naam a
Is-aang, tundaza saam i lehlesapuz mudaan mulumagq ti, patupa saam i
binano-az tun tu ma-aq is mubaas nenka tantungu ka, na ma-ag dau ka
balivun ispaska ingtaa ka na masihal i, na asa tu ingkalopa ko miliskin, na
ni-i tu masihal is tinbalabala, asa tu minbaas masaivsaiv.

Mopa mopa ta duma bunun is tantungu-an ta ka, na asa ata amin tu
mopa ta kis tantungu-an, uu ka na tudiip a tentungu ka miliskin tu ni-i tu
minnautnaut tu tentungu. Ma-aq ata kis ubasan nai ta tantungu ka, asa ata
amin tu mopa ta ka na mapinahip inai ta ka is-aang, na tudiip nenka
makabununbunun tataqu tu magazasqas ata masaivmasaiv i kazima-un mita,
na istataqu ingtaa duma bunun tu tutuza ata tu masihal tu bunun, ma-aq is
san heza in mita ka inigdi-an a na maqtu nenka musuqis miliskin tu
memaku-aq ata Malkanai ta ka, magtu in nenka mindangazdangaz mita,

minbaas masaivsaiv mita kis uka-an in ata.

